
Спорттық киім – бұл инновациялы технологияларды қолданумен белгілі бір спорт түрінің талаптарын барынша ескеру арқылы дайындалған, спорттпен шұғылдануға арналған арнайы киім. 
Жүргізілген маркетингтік зерттеулердің нәтижесінде нарықта арбаға таңылған мүгедектердің спорттық киім ассортиментінің үлесі жоқ екені анықталды. 

Мүгедектерді арнайы киіммен қамтамасыз етудің қажеттілігі өлшем белгілермен және типтік денебітіммен салыстырғанда адам денесінің прапорцияларының өзгерісімен, сонымен қатар ағзаның қозғалыс функциялараның шектелуіне әкелетін аурулармен байланысты болды. 

Сондықтан ауру түрлеріне байланысты арбадағы мүгедектердің физикалық және моральды реабилитациясына фунционалды киім дайындау проблемасы туындап отыр. 

        Киім сапасының тұтынушылық деңгейі эстетикалық, функционалдық, эргономикалық, эксплуатациялық және әлеуметтік талаптармен қамтамасыз етіледі [1].
 Арбадағы мүгедектерге арналған киімге тұтынушылық талаптардың ең маңыздысыфункционалды талап болып табылады, себебі жобаланатын бұйымдар спортқа арналған, яғни, бірінші кезекте киім өзінің бағытталған функциясына жауап беруі керек: физикалық жұмыста ыңғайлылықты қамтамасыз етуі қажет. Жобаланатын киім силуэті қозғалысты шектемей, бұйым конструкциясы бұйымда белсенді қозғалуға мүмкіндік беріп, өзін ыңғайлы сезінуге мүмкіндік бергені дұрыс. 
Үлкен рольді эстетикалық талаптар атқарады, олар функционалдылықты, ыңғайлылықты және сыртқы түрінің әдемі болуын қамтамасыз етеді. 

Киімде эргономикалық талаптар өлшемге және конструкцияға байланысты дем алу және қозғалыс еркіндігін қамтамасыз етуі керек. Жең пішімі – қозғалыс кезінде, қолды көтеріп түсіргенде еркіндікті қамтамасыз етеді. Бұйым конструкциясы отырғыш арбада мүгедектің отырған қалпына байланысты аяқ қозғалысының эргономикасын қамтамасыз етуі қажет. Киім эксплуатация кезінде ыңғайлы болуы шарт: түймеліктердің рационалды орналасуы, қалталары эксплуатация кезінде ыңғайлы деңгейде орналасуы, қалтаға кіру жолы қолдың өлшеміне сәйкес болуы шарт. Жобаланатын бұйым киіп/шешуге  жеңіл болғаны дұрыс, себебі бұл арбадағы мүгедектердің киімдерінің эксплуатациясының кемшіліктерінің бірі болып табылады. 
Гигиеналық талаптарына байланысты жобаланатын бұйым мүгедекті қоршаған ортаның жағымсыз факторларынанқорғап, ағзаның дұрыс жұмыс жасауын (терінің дем алуы, газ айналымы), сонымен қатар киім асты кеңістікте микроклиматты қамтамасыз етуі керек. 

Жобаланатын киімнің эксплуатациялық талаптары маталардың физико-механикалық қасиеттерінің жоғарғы көрсеткіштерінің, жіптік бірігулердің беріктігінің, өмірлік циклдың ұзақтығын көбейту есебінен қамтамасыз етілуі шарт. 
Арбадағы мүгедектердің киімі әр фигураның индивидуалды ерекшеліктеріне сәйкес отырған жағдайда өлшенетін өлшемдердің көлемі  және кейбір өлшем белгілердің динамикалық өсім есебімен қосымшалардың жоғарылауы негізінде жобаланғаны дұрыс екендігін айта кеткен жөн. Осымен қатар, иық және бел бұйымдарының конструкторлық шешімі отырған адамның кеңістіктегі дене орнына сәйкес болуы қажет. 
· Сондықтан арбадағы мүгедектерге арналған  киімді жобалау үрдісінде тұтынушыны сипаттайтын келесі бастапқы мәліметтердің алдын ала бекітілген шешімдері ескерілуі керек:
· өзіне өзі қызмет көрсете алу мүмкіндігі (мысалы, өзі киіне алуы)-бұл түймеліктердің және басқа бұйымның функционалды элементтерінің конструктивті шешімін таңдауға айтарлықтай әсер етеді; 
· балдақпен қозғалу мүмкіндігі – бұл «отырған» және «тұрған» екі қалыпта бұйымның жақсы отыруын қамтамасыз ететін бұйым констукциясын дайындауға мүмкіндік береді. 
Жарыстарда және қозғалыс  траекториясында болатын шарттардың анализі нәтижесінде, қозғалу мүмкіндігі шектелген арбаға таңылған мүгедектер киімдеріне қойылатын ортақ талаптар бекітілді: 
· мүгедек, протезді-ортопедиялық бұйым және киім арасындағы байланысты сақтау; 
· киімге арналған материалдар пакетінде арнайы маталарды қолдану; 
· мүгедектердің функционалды мүмкіндіктері және фигураның типтік ерекшеліктерін ескере отырып, киім ассортиментінің базалық конструкциясына конструктивті ерекшеліктерді енгізу;

· бұйымның функционалдығын арттыру үшін арнайы фурнитура элементтерінің болуы;

· трансформацияланатын конструктивті эементтердің болуы [2].
Силуэт беру үшін қолданылатын иық бүктемелеріне келетін болсақ, бұл – иық биіктігін түзететін, егер асимметрия болса, оны білдіртпей жауып тұратын түрлі биіктікті бүктемелер [3].
Жоғарыда айтылғандардың негізінде, арбадағы мүгедектерге арналған спорттық киімнің талаптары дайындалды: 
       - бұйым силуэті түзу немесе жартылай қынамалы, айтарлықтай көлемді; 
       -азырақ зақымданған дене учаскелерінде киімнің тірек болуы және иық бөлігінде барынша қозғалыс еркіндігін қамтамасыз ететін,тері қабатын зақымдамай және артық қысым түсірмеу үшін базалық конструкцияны тұрғызған кезде еркіндікке конструктивті қосымшаларды көбірек беру;
· жең пішімі көбінесе жейделік, сонымен қатар реглан немесе жұмсақ формалы тұтас пішілген, шынтақ буынының кемістігін есепке ала отырып, жең енінің деңгейінде көлемге қол жеткізу қажет; 
· түймелікті арқада эксплуатация кезінде жеңіл және қарапайым болып келетін ірі түймелер және ілгектерді немесе баулармен байлау арқылы, пластмасс звенолармен орталық түймелікпен үстінен жауып жобалаған жөн; 
· отырған қалыпта маталардың артық жиналуын болдырмау мақсатында бұйымның артқы бойы алдыңғы боға қарағанда қысқа жобаланады; 
· эксплуатация кезінде ыңғайлы деңгейде қалталарды орналастыру есебінен бұйымның ыңғайлығын қамтамасыз ету, кеңейтілген қалтаның кіру жолымен, сонымен қатар отырған қалыпта қолдану үшін шалбар белдігінде кең эластикалы лентаны қолдану; 
       -кию кезінде ыңғайлылыққа жету үшін, суықтан, желден және атмосфералық жауын-шашыннан қорғау үшін  жамылғылар мен қаптар жобалау;
       - арбадағы мүгедектердің киімдерінің эксплуатациялық қасиеттерін қамтамасыз ету үшін оң бетінде орналасқан жіптік тігістердің  минималды санын жобалау; 
       - арбадағы мүгедектердің қауіпсіздігін қамтамасыз ету үшін киімде шығып тұратын бөлшектерді болдырмау, сонымен қатар жең ұшын, шалбардың балағын және белін қаттаманың, кулисканың немесе эластикалы таспаның көмегімен бекіту керек. 

